LA ViTA CATTOLICA

B ZUI. Un parasit al fas mal
ai arbui dal bosc

Passe cinc mil metris cubics di arbui za
segnats che a spietin di jessi taiats, puartats
vie dal bosc e vend(its a plui di cualchi
aziende dal puest. Ma une ordenance dal
sindic dal pais no permet il passac di
camions plui luncs di vot metris e di 10
toneladis. Il probleme al pese su lis ditis che
a varessin di puarta vie i arbui, za segnats
de presince di un parasit che al sta fasint
une vore di dams, che a puedin slargjasi
ancje a plantis che cumo a son sanis. Tantis
fameis dal puest a an domandat di sospindi
la ordenance, parcé che no ur permet di
podé puarta vie i arbui par vendiju, dal
moment che cui trators il lavor nol pues
jessi fat par ben. Ma la strade, al dis il sindic,
asfaltade e metude a puest I'an passat, e je
stade ruvinade dal passac di camions cun
carics masse grues, che a an frantumat
I'asfalt. Nissune dite e a ricognossat il dam,
e nissun al a paiat, pa la cual il sindic si
decid(it a fa la ordenance. Bisugne
contentasi: peraule di sindic, che al pense
ancje di meti man a une verifiche di
stabilitat dai puints li che parsore e passe la
strade.

B PORCIE. Un cierf al va cuintri
une machine

Magari cheste gnove e podarés semea di
no grant interes; ma si trate invezit di alc
che nol sucét ogni zornade, parcé che il
cierfin cuistion al & lat a sbati cuintri une
machine in ...autostrade. Cuissa ce chei e
passat pal cjaf: cuntun sbalg al a scjavalgjat
il guardrail e al & plombat su la corsie di
sorpas, propit cuant che e stave rivant une
machine, che no je rivade a parasi. Chei che
a ocupavin la machine no si son fats gran
mal, di la dal spavent che al a di jessi stat
grant, ma il puar cierf, une bestie di 3/4
agns che al pesave 160/170 chilos, al &
muart. Un cierf un poc aventuros, ché puare
bestie, che za timp inda(ir al jere stat cjatat
impresonat, intune rét lungje une ventine
di metris e tal tronc di un arbul. In ché
ocasion i veterinaris, par liberalu, a vevin
scugnat falu indurmidi.

B DAMAR. Inzen di laris e bon
snait di poliziots

Laris plens di inzen, se si vdl, ma ancje
poliziots di bon snait dadr di l6r, a faur di
ombre. | prins, che a vevin met(it in vore
plui di cualchi robarie ator pal Frilil a dam di
personis anzianis, a vevin pensat di plata lis
Zoiis che a vevin robat in cualchi
apartament intun par di jalcins. | seconts,
che ur stavin a distance di flat, a an fermade
la I6r machine in autostrade tes bandis di
Damar, prime che arivassin a fuiin Austrie
cu lis zoiis dentri dai cjalcins. In graciis dal
|6r snait, cundut che forsit i laris no vessin
lavat i cjalcins prime di meti dentri la
robarie, a son lats drets al bersai, cjatant lis
zoiis e metintlis a disposizion dai l6r
proprietaris.

Il proverbi

| Sants lu scomencin

e sant Andree lu finis.

Lis voris dal més

Intal zardinut, se San Martin al & galantom, si pues
lassa flir vas dai flors e lis plantis delicadis.

Dissepui furlans di

angj furlans, ae fin dal ‘500, si
jerin fats onor te Universitat di
Padue, che tra i siei plui
innomenats mestris di dirit e
podeve conta su Tiberio
Deciani e Francesco Mantica, che
po dopo al deventara gardenal. E
tangj a jerin i zovins students
furlans che a frecuentavin chel
ateneu, angje in graciis di altris
professors furlans, come il miedi
Pompeo Caimo e il jurist Antonio
Otelio, intun clime di benvolence e
libertét che la Serenissime e
garantive angje cuintri lis grifis de
Incuisizion, cussi che in chei agns
ancje Galileo Galilei al veve cjatat
bon acet a Padue. Culi Galileo al
jere in relazion cun Caimo e cun
Ottellio, che cun lui al partecipave
ae “Accademia dei ricoverati”,
centri di ricercje e di colaborazion
sientifiche. E tra i dissepui furlans
plui afezionats al mestri toscan o
¢jatin doi fradis di Udin, Daniele e
Alfonso Antonini, che cun lui a
colaboraran in tantis ricercjis.
Daniele, che al murara tal 1616
combatint te vuere di Gradiscje in
capite des trupis che la citat di Udin
e veve mandat in jutori ae
Serenissime, si jere dedicat ai studis
des matematichis, che in chei agns
a comprendevin ancje la art de
vuere e de inzegnarie militar, e par
chest al jere lat a Bruxelles par segui
i siei studis su lis fortificazions
militars.
Tal stes timp, lui al corispuindeve
cun Galileo su lis maglis solars,
cemtit che al risulte des letaris che i
doi si scrivevin, dula che I'udinés al
conte lis sOs esperiencis su la
“caduta de’ gravi”, sul tentatif di
invia un “moto perpetuo” par mieg
dal calor e verificat la leg galileiane
su la “caduta de’ gravi”. E al &
Galileo di persone, intune letare a
Marco Vemari, a ricuarda che i
dissens che Daniele i veve mandat
di Bruxelles “si adattano a pennello
coi miei”. E simpri il mestri toscan

al ricuardave, te “La forza delle
percosse”, “Il sig. Daniello
Antonini, da Udine, di ingegno e
di valore sovraumano il quale, per
la difesa della patria, e del suo
serenissimo principe
gloriosamente mori”.

Il fradi Alfonso al veve cuatri agns
di mancul, e angje lui al jere
deventat ami e dissepul di Galileo
par mie¢ di un frari, Fulgenzio
Macanzio, dissepul di Paolo Sarpi,
in colegament cul mestri toscan, e
che al cirive di fa cognossi i scrits e
lis ricercjis dal sienziat. Alfonso nol
colaborara cun Galileo cu la
intensitat dal fradi, parce che la
Serenissime i veve fracat su lis
spalis fin masse incarghis, ma la
amistat che al veve cul mestri i
permete di segui i studis e lis
ricercjis galileianis, e di chest
rapuart al conte ancje fra Fulgenzio
intune letare a Galileo, dula che al
scrif che Daniele i faseve dispeés
“commemorazione di S.V". E
intune altre letare i faseve savé de
invenzion galileiane di une
calamite che lui ancjemo nol
cognosseve.

La Incuisizion, intant - al jere il

FA SANT MARTIN

Angje in Fritl la fieste di Sant Martin e deventa
il segnal de avignude sieradure dal cicli agrari
e duncje zornade di grande fieste stant che
e rapresentave la tierce e ultime fiestone
dal cicli agrari dal an dopo il Carneval e
lis feriis di avost. Di fat, plui che mai ae
conclusion de anade agrarie, cuant che
dugj i prodots de tiere a son za cjapats st
e puartats dongje, si veve di fa un grant
licof (Ogjis, cjastinis e vin a son plats

di San Martin). Ma no dome. La date di
Sant Martin, pe so strategjiche posizion tal
calendari, e cjapa su ancje riferiments mete-
orologjics, tant che e podeve segnali il periodi
des ultimis zornadis clipis (Istat di Sant Martin, tré
dis e un freghenin), ma ancje il riva dal prin frét e duncje
jessi tignude “puarte dal unvier”. In ultin, la fieste di Sant
Martin (11 di Novembar) tal calendari rural e vigni a cjapa

Galileo

Galileo Galilei

1632 -, cjapant la smicjie de
publicazion dai “Dialoghi sui
massimi sistemi”, e obleave
Galileo a abiura. E propit de
preson di Arcetri, Galileo al
scriveve une letare a Alfonso, che lu
veve simpri difindt, e che e pant
la amistat tra Galileo e il fondador
de “Accademia udinese”. I
sostignidors dal sisteme tolemaic a
vevin pore, cemt che al veve scrit
I'incuisitor Giovanni Mazzarelli
che Galileo “con radunanze e
discorsi, seminasse la sua dannata
opinione su moti della terra”.
Roberto Iacovissi

Udin, Messe par furlan

A Udin, la Messe par furlan e ven
cjantade sabide ai 11 di Novembar
aes 5 e mieze soresere, li de capele
«de Puritat», daprif dal domo (cun
Radio Spazio che le trasmet sul
moment). Al compagnara la
celebrazion il Cor “Cantori del Friuli.
Garzoni-Zardini” di Udin. Al disara
messe pre G. Gabassi.

TradiZiOnS ﬁlrlanis dal més par cure di Mario Martinis

ancje conotazions di caratar juridic. Di fat,
angje tal nestri mont contadin dentri cheste
date impuartante si paiavin lis fitancis e
lis locazions, si regolavin lis metadiis, si
rispietavin i pats colonics, si rinovavin

i contrats agraris e cuant che chescj no
podevin jessi tornats a invia il colon

al veve di lassa libar il cjasal e la tiere e
dungje trasferisi di cjase. Cussi il lancuros
trasferiment intun altri puest e sot di un
gnaf paron in Fridl al jere clamat fa Sant
Martin. Il stralozament di Sant Martin, che
al vignive fat suntun cjar tirat di cjavai o bs,
li che al jere ingrumét dut ce che e veve la puare

famee, ma angje lis personis, il cjan e il gjat, al jere un

dai avigniments plui dolords pai nestris vons, tant di vigni
tramandat cun cetante maluserie fin al di di vué te memorie
coletive e inte stesse narative popolar.



